
SLUŽBENI GLASNIK
OPĆINE KALESIJA

Godina: XLVI Petak, 02.12.2011. godine
K A L E S I J A

Broj: 10

OPĆINSKO VIJEĆE
123

Na osnovu člana 13. Zakona o
principima lokalne samouprave („Sl.novine
FBiH“, broj 49/06), člana 168. stav 5.
Statuta općine Kalesija – Prečišćeni tekst
(“Sl. glasnik općine Kalesija”, broj 10/07 i
7/08), na prijedlog Komisije za Statutarna
pitanja i propise,  Općinsko vijeće Kalesija
na  sjednici  održanoj   24.11.2011. godine,
d o n o s i

O D L U K U
o izmjenama i dopunama Statuta općine

Kalesija

Član 1.
            U članu 62.  Statuta općine Kalesija
– Prečišćen tekst (“Sl. glasnik općine
Kalesija”, broj 10/07 i 7/08),  «stav 2. se
briše».

            Dosadašnji stavovi «3., 4. i 5.»,
postaju stavovi «2., 3. i 4.».

Član 2.
Ova Odluka stupa na snagu danom

objavljivanja u «Službenom glasniku
općine Kalesija».

      Bosna i Hercegovina
Federacija Bosne i Hercegovine       PREDSJEDAVAJUĆI
    TUZLANSKI KANTON                  OPĆINSKOG VIJEĆA
      OPĆINA KALESIJA
      OPĆINSKO VIJEĆE                        Fetah Hujdur s.r.
Broj: 01-05-2-4347
Datum, 28.11.2011. godine

124
Na osnovu člana 13. Zakona o

principima lokalne samouprave („Sl.novine
FBiH“, broj 49/06), člana 42. Statuta općine
Kalesija – Prečišćeni tekst (“Sl. glasnik
općine Kalesija”, broj 10/07) i člana 99. stav
1. Poslovnika o radu Općinskog vijeća
Kalesija – Prečišćeni tekst (“Sl. glasnik
općine Kalesija”, broj 6/08), Općinsko vijeće
Kalesija, na sjednici održanoj 24.11.2011.
godine,  d o n o s i

O D L U K U
o izmjenama i dopunama Poslovnika o radu

Općinskog vijeća Kalesija

Član 1.
U Poslovniku o radu Općinskog

vijeća Kalesija (“Sl. glasnik općine Kalesija”,
broj 6/08), u članu 39. stav 1. riječi
“predsjednik komisije” zamjenjuje se riječju
“komisija”.

Član 2.
U članu 40. stav 3. briše se.

           U članu 40. dodaje se novi stav 3.,
4., 5. i 6. koji glase:

“Članstvo u Komisiji prestaje istekom
mandata, ostavkom, 4 (četiri)
neprisustvovanja održanim sjednicama u
toku 1 (jedne) godine, istupanjem iz
političke stranke/koalicije po osnovu čijeg
prijedloga je stekao status člana.

Pravo predlaganja zamjene članova iz
prethodnog stava pripada političkoj
stranci/koaliciji za, u podjeli, pripadajuće
mjesto člana Komisije.

Ukoliko je došlo do istupanja vijećnika iz
političke stanke/koalicije i ista je izgubila
status parlamentarne stranke u Općinskom
vijeću, pravo predlaganja zamjene člana
Komisije pripada vijećniku/vijećnicima koji
su istupanjem iz dotadašnje parlamentarne
stranke po tom osnovu stekli status
samostalnih vijećnika.

Samostalni vijećnici iz prethodnog stava
predlažu zajedničkog kandidata za
zamjenu člana Komisije, a usljed
nemogućnosti utvrđivanja istog, zamjenu
člana predlaže  Komisija za izbor i
imenovanje.

Odluku o zamjeni članova Komisije donosi
Općinsko vijeće na prijedlog Komisije za
izbor i imenovanje a na inicijativu
predsjednika Komisije iz koje se vrši
zamjena člana”.

Član 3.
            U članu 43. stav 1. tačka 3. na kraju
teksta briše se zarez i dodaje tekst “i prava
nacionalnih manjina”.

Član 4.
            U članu 47. vrše se izmjene i
dopune i to:
- “U naslovu na kraju teksta briše se
dvotačka i dodaje tekst “i prava nacionalnih
manjina”.
- alineja 1. iza riječi “sloboda”, dodaju se
riječi “i prava nacionalnih manjina”.
- alineja 3. iza riječi “sloboda”, dodaju se
riječi “i prava nacionalnih manjina”.
- alineja 4. iza riječi “sloboda”, dodaju se
riječi “i prava nacionalnih manjina”.

Član 5.
U članu 64. dodaju se novi stavovi 3.

i 5. koji glase:

“Tematska sjednica održava se u
slučajevima kada je potrebno posebno
razmatrati neku temu značajnu za
društvenu, privrednu, ekonomsku,

socijalnu, sportsku ili neku drugu oblast od
opšteg značaja.

Kod tematske i vanredne sjednice nakon
utvrđivanja kvoruma utvrđuje se dnevni
red”.

Član 6.
U članu  67. u stavu 1. iza riječi  “za”,

dodaju se riječi “redovne i tematske”.

Član 7.
U članu 76. u stavu 2. na kraju teksta

prije riječi “minuta”, broj “10” zamjenjuje se
brojem “15”.

Član 8.
U članu 92. dodaje se novi stav

1.,koji glasi:

“Odluka o promjeni načina glasanja iz člana
90. stav 1. donosi se na prijedlog najmanje
1/3 ukupnog broja izabranih vijećnika u
skladu sa članom 89. ovog Poslovnika”.

Član 9.
U članu 97. dodaje se novi stav 2.

koji glasi:

„Tonsko snimanje i video zapis može se
vršiti za potrebe Općinskog vijeća, kao i od
strane ovlaštenih predstavnika
registrovanih medija uz prethodnu dozvolu
predsjedavajućeg Općinskog vijeća”.

Član 10.
 U članu 163. stav 2. briše se.

            U članu 163. dodaju se novi stavovi
2., 3. i 4. koji glase:

“Inicijativa o kojoj se traži izjašnjenje
Općinskog vijeća, mora biti u pisanoj formi,
sa obrazloženjem i pravno valjana.

Inicijativa iz stava 2. ovog člana može se
podnijeti samo na redovnoj sjednici
Općinskog vijeća, najkasnije 3 (tri) dana
prije održavanja sjednice na kojoj se traži
izjašnjenje po inicijativi.

O pravnoj valjanosti inicijative o kojoj se
traži izjašnjenje Općinskog vijeća odlučuje
Komisija za statutarna pitanja i propise”.

Član 11.
Ova Odluka stupa na snagu danom

objavljivanja u “Službenom glasniku općine
Kalesija”.

       Bosna i Hercegovina
Federacija Bosne i Hercegovine           PREDSJEDAVAJUĆI
    TUZLANSKI KANTON                      OPĆINSKOG VIJEĆA
      OPĆINA KALESIJA
      OPĆINSKO VIJEĆE                           Hujdur Fetah s.r.
Broj: 01-05-2- 4348
Datum, 28.11.2011. godine

125
Na osnovu člana 13. Zakona o

principima lokalne samouprave («Službene
novine FBiH», broj 49/06) i člana 42.
Statuta općine Kalesija – prečišćen tekst
(«Službeni glasnik općine Kalesija», broj:
10/07 i 7/08),  Općinsko vijeće Kalesija na
sijednici održanoj dana  24.11.2011.
godine,  d  o  n  o  s  i

O   D   L   U   K   U

O  davanju na korištenje poslovnog
prostora u stambeno-poslovnoj zgradi

«DVOSTANKA» u naselju Tojšići

Član  1.
Općina Kalesija daje na korištenje,

KUD «14. Maj» Tojšići, poslovni prostor
koji se nalazi u prizemlju stambeno-
poslovne zgrade «DVOSTANKA» u naselju
Tojšići, ukupne površine 15m2.

Poslovni prostor u stambeno-poslovnoj
zgradi, koja se nalazi na zemljištu-parceli
označenom kao:
k.č.broj: 498/1, upisano u KO Tojšići, u
naravi ekonomsko dvorište i upravna
zgrada ukupne površine 842m2, upisana u
posjedovni list 113/11, u posjedu Skupštine
općine Kalesija.

Član  2.
Pravo korištenja iz člana 1. ove

Odluke, daje se KUD «14. Maj» Tojšići,
bez naknade, na period od 3 (tri) godine, a

ako navedeno udruženje stekne uslov
vlastitog prostora navedeni rok može biti i
kraći.

Član  3.
Na osnovu ove Odluke će se

zaključiti ugovor između općine Kalesija i
KUD «14. Maj» Tojšići o uslovima i načinu
korištenja prostora.
Ovlašćuje se Općinski načelnik da zaključi
ugovor o uslovima i načinu korištenja
prostora iz člana 1. ove Odluke.

Član  4.
Ova Odluka stupa na snagu danom

objavljivanja u «Službenom glasniku općine
Kalesija».

     Bosna i Hercegovina
Federacija Bosne i Hercegovine           PREDSJEDAVAJUĆI
    TUZLANSKI  KANTON                     OPĆINSKOG  VIJEĆA
     OPĆINA   KALESIJA
     OPĆINSKO VIJEĆE                           Fetah   Hujdur s.r.
Broj: 01-05-2-4349
Datum, 28.11.2011.godine

126
Na osnovu člana člana 42. Statuta

Općine Kalesija – Prečišćeni tekst
("Sl.glasnik općine Kalesija", broj 10/07 i
7/08), člana 6 i člana 8. Zakona o
komunalnim djelatnostima ( ''Sl. Novine
Tuzlanskog kantona'', broj 11/05), Općinsko
vijeće Kalesija na sjednici održanoj dana
24.11.2011. godine, d o n o s i:

P R O G R A M
za obavljanje komunalnih djelatnosti
zajedničke komunalne potrošnje na

području grada Kalesije u 2012. godini

Član 1.
Komunalne djelatnosti zajedničke
komununalne potrošnje obuhvaćene ovim
programom su:

1. Održavanje čistoće
1.1. Čišćenje javno prometnih površina.
1.2. Struganje lopatom rigola.
1.3. Pranje javno prometnih površina
1.4. Ručno sakupljanje otpadaka sa javnih

površina .

1.5. Zimsko održavanje gradskih ulica

skidanje snijega sa kolovoznih traka i
čišćenje trotoara od snijega i leda.

Radovi se obavljaju mašinski i ručno.

2. Održavanje javnih površina
2.1. Proljetno čišćenje travnjaka
2.2. Obrezivanje sadnica
2.3. Obrezivanje žive ograde
2.4. Košenje trave ručnom kosom ili

kosilicom.
2.5. Nabavka i sadnja ukrasnog cvijeća
2.6. Popunjavanje udarnih rupa koje se

jave na kolovozu ulica u gradu
drobljenim kamenom.

2.7. Obnavljanje ugaženih zelenih
površina.

Član 2.

KOLIČINA RADOVA ZAJEDNIČKE
KOMUNALNE POTROŠNJE

1. Održavanje čistoće
1.1.Čišćenje javno prometnih površina.
Ova pozicija se sastoji od ručnog čišćenja
sa širokom ili brezovom metlom,
sakupljanje i odvoz smeća na deponiju.
Ova operacija se izvodi jedan puta
sedmično. Obračun izvršenog posla se vrši
po m2 stvarne površine čišćenja. Za
obračun stvarne površine čišćenja
obuhvaćene su sledeće javne površine:

Ulice:
Senada Pozegića, Kalesijskih brigada,
Ulica Patriotske lige, Trg Šehida sa
Prostorom oko gradske džamije, Ul.
Oslobodilaca Kalesije, Ul. Žrtava Genocida
u Srebrenici, Ulica Senada Mehdina
Hodžića, Ulica Kalesijskog odred Ulica
Halisijska, Ulice 25. novembra–
ZAVNOBIH-a i 23. maja, Ulice
Muhamedage Hadžiefendića i Begana
Ferhatovića.

Parkinzi i druge javne površine:
Ispred Robne kuće na Trgu Šehida,
parking između Robne kuće i
«Zvorničanke», te parkinzi ispred zgrade
«Bijeljinka», »Zvorničanka», »Sprečanka»,
»Novi Mup», ispred Doma kulture i

Zanatskog centra, ''Spomen obilježje
šehidima i palim borcima općine Kalesija''.

Ukupna površina čišćenja iznosi:
Ul. Patriotske lige (ulaz-izlaz centra) = 3000
m2
Ul. Oslobodilaca Kalesije (sa parkinzima) =
670 m2
Ul. Senada Pozegića = 1120 m2
Ul.Žrtava genocida u Srebrenici = 4640 m2
Ul. Kalesijskih brigada (ulaz-izlaz centra)=
2000 m2
Ul. Senada Mehdina Hodžića = 3000 m2
Ul. Kalesijskog odreda = 1200 m2
Ul. Halisijska = 3200 m2
Ul .25. novembra-ZAVNOBIH-a i 23. maja =
1000 m2
Ul. Muhamedage Hadžiefendića i Begana
Ferhatovića = 2400 m2
Trg Šehida = 1450 m2
Parking kod MUP-a = 120 m2
Parking kod «Bijeljinke» = 300 m2
Parking iza Robne kuće (konoba Bosna) =
300 m2
''Spomen obilježje šehidima i palim borcima
Općine Kalesija'' = 600 m2
                                _________________
                                UKUPNO: 25.000 m2

1.2. Struganje lopatom rigola.

Ova operacija se sastoji od ručnog
struganja lopatom nabijenih zemljanih i
sličnih naslaga na rubu kolovoza,u rigolu uz
ivičnjak sa odvozom sakupljenih
odpadaka na deponiju. Ova operacuja se
izvodi jednom mjesečno u ulicama koje
imaju izvedene rigole ili ivičnjake, a uzima
se širina 0,5 m sa svake strane kolovoza.
Obračun izvršenog posla se vrši po m2
stvarne površine čišćenja

Ovi radovi obuhvataju sljedeće ulice:
Ul. Patriotske lige, Ul. Kalesijskih
brigada,Ul. Žrtava genocida u Srebrenici,
Ul. Senada Požegića i Ul. Halisijska (za dio
od 300m), računa se površina od 500 m2.

1.3. Pranje javno prometnih površina

Ova pozicija se sastoji  od pranja iz  cisterni
asfaltnih površina kolovoza, trotoara i

parkova. Ove površine se peru jednom
sedmično. Ukupna površina koja se pere
iznosi 11.950 m2, a obuhvata Ulice
Kalesijskih brigade (trotoari), Patriotske
lige, Ul. Senada Pozegića, Trg Šehida, Ul.
Oslobodilaca Kalesije I Ul. Žrtava genocida
u Srebrenici, ''Spomen obilježje šehidima i
palim borcima općine Kalesija''.

Obračun se vrši po m2 stvarne površine
pranja javne površine.

1.4. Ručno sakupljanje otpadaka sa javnih
površina.

Otpatci se ručno sakupljaju sa svih
površina koje se ne čiste metenjem a to su
travnjaci uz trotoare i parkovi. Za obračun
se uzima 50% površine travnjaka, a
čišćenje se obavlja jednom nedeljno.
Obračun se vrši po m2 stvarne površine
čišćenja.

Ukupna površina koja se čisti iznosi
3 765,0 m2.

1.5 Zimsko održavanje gradskih ulica

Radovi na čišćenju snijega sa kolovoznih
traka i trotoara u zimskom periodu radovi
će se obavljati mašinski i ručno. Skidanje
leda sa trotoara obavljat će se ručno i
prema potrebama vremenskih prilika.
Obračun se vrši po m2 stvarne površine
čišćenja.

Površina koja se čisti je minimalno 25.000
m2, a po potrebi može se uvećati prema
zahtjevu Općine.

2. Održavanje javnih površina

2.1. Proljetno čišćenje travnjaka

Obavlja se čišćenje zelenih površina od
raznih odpadaka koji se nakupe u toku
zime, a sakupljeni otpad se odvozi na
deponiju. Ovaj proces se obavlja jedanput
godišnje. Obračun radova se vrši po m2
očišćenog travnjaka, a uzima se 50%
ukupne površine, a koja iznosi 500 m2 –
jednokratno

2.2. Obrezivanje sadnica

Obrezivanje i priprema grana drveća vrši se
jednom u toku godine.
Obračun se vrši po komadu obrezanog
drveta.

2.3. Obrezivanje žive ograde

Obrezivanje žive ograde se obavlja sa
škarama, a grane se sakupljaju i odvoze na
deponiju.
Obračun se vrši po m2 u horizontalne
projekcije živice.
Ova operacija se izvodi prosječno šest puta
godišnje, a ukupna površina iznosi 322 m2.

2.4. Košenje trave ručnom kosom ili
kosilicom

Operacija se obavlja ručnom kosom ili
kisilicom.
Obračun se vrši po m2 površine travnjaka.
Prosječno šest puta godišnje se kosi, a
ukupna površina iznosi  1450 m2.

2.5. Nabavka i sadnja ukrasnog cvijeća

U toku godine obavlja se u proljeće i jesen.
Obračun se vrši po jednoj zasađenoj
sadnici.

2 .6.Popunjavanje udarnih rupa koje se jave
na kolovozu ulica u gradu drobljenim

       kamenom.

Ova vrsta radova se obavlja na osnovu
ukazane potrebe uz posebno izdavanje
naloga.
Obračun se vrši po m3 zapremine
ugrađenog kamena.

2.7. Obnavljanje ugaženih zelenih površina.

Ova vrsta radova se obavlja na osnovu
ukazane potrebe uz posebno izdavanje
naloga.
Obračun se vrši po m2 površine.

Član 3.
Obavljanje poslova komunalnih djelatnosti
zajedničke komunalne potrošnje
obuhvaćeni ovim Programom povjerava se
KP ''Komunalac'' d.d. Kalesija.

Član 4.
Prava i obaveze davaoca i korisnika
komunalnih usluga regulisat će se
posebnim ugovorom koji će u ime Općine
potpisati Općinski načelnik.

Član 5.
Za potrebe obavljanja poslova zajedničke
komunalne potrošnje potrebno je u
Budžetu Općine Kalesija za 2012. godinu
planirati finansijska sredstva u iznosu od
111.100,00 KM.

Član 6.
Za nadzor nad provođenjem ovog
Programa zadužuje se općinski Načelnik i
nadležna Služba za upravu općine
Kalesija.

     Bosna i Hercegovina
Federacija Bosne i Hercegovine           PREDSJEDAVAJUĆI
   TUZLANSKI KANTON                       OPĆINSKOG VIJEĆA
     OPĆINA KALESIJA
     OPĆINSKO VIJEĆE                            Fetah Hujdur s.r.
Broj: 01-05-2583
Datum, 28.11.2011.godine

127
Na osnovu člana 13. Zakona o

principima lokalne samouprave u FBiH (Sl.
novine FBiH“, broj 49/06), člana 21. stav 1.
Zakona o komunalnim djelatnostima («Sl.
novine TK», broj 11/05), člana 42. Statuta
općine Kalesija – Prečišćeni tekst («Sl.
glasnik općine Kalesija», broj 10/07 i 6/08),
Općinsko vijeće Kalesija na sjednici
održanoj  24.11.2011. godine, d o n o s i

O D L U K U

o davanju saglasnosti na Cjenovnik
jediničnih cijena radova koji se izvode po

Programu zajedničke komunalne potrošnje
(ZKP) za 2012. godinu

I
Ovom Odlukom daje se saglasnost

na Cjenovnik jediničnih cijena radova koji
se izvode po Programu zajedničke
komunalne potrošnje (ZKP) za  2012.
godinu.

II
Ova Odluka stupa na snagu danom

objavljivanja  u “Službenom glasniku općine
Kalesija”.

         Bosna i Hercegovina
Federacija Bosne i Hercegovine              PREDSJEDAVAJUĆI
   TUZLANSKI KANTON                          OPĆINSKOG VIJEĆA
      OPĆINA KALESIJA
      OPĆINSKO VIJEĆE                               Fetah Hujdur s.r.
Broj: 01-05-2-4350
Datum, 28.11.2011. godine

128
Na osnovu člana 13. Zakona o

principima lokalne samouprave („Sl. novine
FBiH“, broj 49/06), člana 42. Statuta općine
Kalesija – Prečišćen tekst (“Sl. glasnik
općine Kalesija”, 10/07 i 7/08) i člana 104.
Poslovnika o radu Općinskog vijeća
Kalesija – Prečišćen tekst (“Sl. glasnik
općine Kalesija”, broj 6/08), Općinsko vijeće
Kalesija, na  31. redovnoj sjednici održanoj
24.11.2011.godine, donijelo je slijedeći

Z  A  K  LJ  U  Č  A  K

I

Prihvata se Informacija o gazdovanju
šumama i stanju šuma na području općine
Kalesija.

II

Zaključak  će biti objavljen u
„Službenom glasniku  općine Kalesija“.

      Bosna i Hercegovina
Federacija Bosne i Hercegovine              PREDSJEDAVAJUĆI
TUZLANSKI KANTON                             OPĆINSKOG VIJEĆA
     OPĆINA KALESIJA
     OPĆINSKO VIJEĆE                      Fetah Hujdur s.r.
Broj: 01-05-2584
Datum, 28.11.2011. godine

129
Na osnovu člana 13. Zakona o

principima lokalne samouprave („Sl. novine
FBiH“, broj 49/06), člana 42. Statuta općine
Kalesija – Prečišćen tekst (“Sl. glasnik
općine Kalesija”, 10/07 i 7/08) i člana 104.
Poslovnika o radu Općinskog vijeća
Kalesija – Prečišćen tekst (“Sl. glasnik
općine Kalesija”, broj 6/08), Općinsko
vijeće Kalesija, na  31. redovnoj sjednici
održanoj 24.11.2011.godine, donijelo je
slijedeći

Z  A  K  LJ  U  Č  A  K

I

Prihvata se Informacija o provođenju
mjera zaštite i spašavanja sa osvrtom na
zaštitu čovjekove okoline, suzbijanju
zaraznih bolesti kod ljudi i životinja,
ispravnost kvaliteta vode za piće i zaštita
od neeksplodiranih ubojnih sredstava
(NUS-a) i stanju protivpožarne zaštite.

II

Zaključak  će biti objavljen u
„Službenom glasniku  općine Kalesija“.

      Bosna i Hercegovina
Federacija Bosne i Hercegovine              PREDSJEDAVAJUĆI
TUZLANSKI KANTON   OPĆINSKOG VIJEĆA
     OPĆINA KALESIJA
     OPĆINSKO VIJEĆE                      Fetah Hujdur s.r.
Broj: 01-05-2585
Datum, 28.11.2011. godine

Na osnovu člana 13. Zakona o

principima lokalne samouprave („Sl. novine
FBiH“, broj 49/06), člana 42. Statuta općine
Kalesija – Prečišćen tekst (“Sl. glasnik
općine Kalesija”, 10/07 i 7/08) i člana 104.
Poslovnika o radu Općinskog vijeća
Kalesija – Prečišćen tekst (“Sl. glasnik
općine Kalesija”, broj 6/08), Općinsko
vijeće Kalesija, na  31. redovnoj sjednici
održanoj  24.11.2011.godine, donijelo je
slijedeći

Z  A  K  LJ  U  Č  A  K

I

Prihvata se Informacija  o realizaciji
projekata međunarodne pomoći  i pomoći
vladinih organizacija u  toku 2011. godine u
procesu povratka izbjeglih i raseljenih lica.

II

Zaključak  će biti objavljen u
„Službenom glasniku  općine Kalesija“.

      Bosna i Hercegovina
Federacija Bosne i Hercegovine            PREDSJEDAVAJUĆI
    TUZLANSKI KANTON                       OPĆINSKOG VIJEĆA
     OPĆINA KALESIJA
     OPĆINSKO VIJEĆE                    Fetah Hujdur  s.r.
Broj: 01-05-2586
Datum, 28.11.2011. godine

